დანართი 4

ადამიანით  ვაჭრობის  (ტრეფიკინგის)  მსხვერპლთა,  დაზარალებულთა  დაცვისა  და დახმარების სახელმწიფო ფონდის საქმიანობა ოჯახური ძალადობის საკითხებზე ცნობიერების ამაღლების კუთხით

ადამიანით  ვაჭრობის  (ტრეფიკინგის)  მსხვერპლთა,  დაზარალებულთა  დაცვისა  და დახმარების სახელმწიფო ფონდთან თანამშრომლებით პერიოდულად იგეგმება ტრენინგები სხვადასხვა სამიზნე ჯგუფისთვის ოჯახში ძალადობის საკითხებზე ცნობიერების ასამაღლებლად, სადაც ტრენერებად იწვევენ ფონდის თანამშრომლებს. მათ შორის, ააიპ „ძალადობისაგან დაცვის ეროვნული ქსელი“ გაეროს ქალთა ორგანიზაციის პროექტის ფარგლებში 2014 წელს ახორციელებდა ტრენინგების  ციკლს  საქართველოს  შინაგან  საქმეთა  სამინისტროს  თანამშრომლებისათვის (საპატრულო  და  საუბნო  პოლიციის  წარმომადგენლები).  აღნიშნულ ტრენინგებში ტრენერად მონაწილეობას იღებდა ფონდის თანამშრომელიც.  ტრენინგები ეხებოდა ოჯახში ძალადობის საკითხების, ამ სფეროში მოქმედი კანონმდებლობისა და რეფერირების პროცედურების გაცნობა-სწავლებას მითითებული სამიზნე ჯგუფებისათვის.  ტრენინგები ჩაუტარდათ კახეთის, სამეგრელოს, გურიის, იმერეთის, აჭარისა და შიდა ქართლის რეგიონების პოლიციის თანამშრომლებს; საქართველოს შინაგან საქმეთა სამინისტრომ 2014 წლის მაისსა და ივნისში კახეთისა და სამეგრელოს რეგიონში ჩაატარა ოჯახში ძალადობის საკითხებზე ერთდღიანი სწავლებები საქართველოს შინაგან საქმეთა სამინისტროს თანამშრომლებისათვის. (10 პატრულ ინსპექტორი და 30 საუბნო პოლიციის წარმომადგენელი). 

საქართველოს შინაგან საქმეთა სამინისტრო, ქ. თბილისში, 2014 წლის 21 ივნისიდან 2014 წლის 22 ნოემბრის ჩათვლით, ახორციელებდა ტრენინგების ციკლს ოჯახში ძალადობის საკითხებზე საქართველოს შინაგან საქმეთა სამინისტროს თანამშრომლებისათვის (180 პატრულ-ინსპექტორი და 40 საუბნო პოლიციის წარმომადგენელი). აღნიშნულ ტრენინგებს უძღვებოდა ფონდის წარმომადგენელი; 2014 წლის 17 დეკემბერს ფონდის წარმომადგენლებმა ოჯახში ძალადობის საკითხებზე საინფორმაციო შეხვედრა გამართეს თბილისის №1 საჯარო სკოლის (კლასიკური გიმნაზია) მე–8, მე–9 და მე–10 კლასის მოსწავლეებთან. 

2015 წლის 2–3 აპრილს საქართველოს მთავარი პროკურატურის ინიციატივითა და გაეროს ერთობლივი პროგრამის „გენდერული თანასწორობის ხელშეწყობისათვის საქართველოში“ მხარდაჭერით, ფონდთან თანამშრომლობითა და მონაწილეობით  ჩატარდა ტრენინგი პროკურორებისთვის ოჯახში ძალადობის  საკითხებზე. ტრენერად მოწვეული იყო ფონდის წარმომადგენელიც; 

2015 წლის 28-29 ნოემბერს გაეროს მოსახლეობის ფონდის ორგანიზებით, ექიმებისთვის ჩატარდა ტრენინგი ქალის მიმართ ფიზიკური, ფსიქოლოგიური და სექსუალური ძალადობის გამოვლენის, მკურნალობის პრინციპებისა და რეფერალის საკითხებზე, სადაც სამართლებრივ საკითხებსა და ფონდის მომსახურებებზე სესია მიჰყავდა ფონდის წარმომადგენელს; 

2015 წლის 23 ივლისში საქართველოში ევროკავშირის დელეგაციის ხელშეწყობით ქ.  თბილისში, საქართველოს შინაგან საქმეთა სამინისტროს აკადემიაში ჩატარდა ტრენინგი თემაზე: ,,ადამიანით ვაჭრობის  წინააღმდეგ  ბრძოლის  სამართლებრივი  მექანიზმი  და თანამედროვე  ტენდენციები“.  ტრენინგში მონაწილეობას იღებდნენ ტრეფიკინგის მსხვერპლთა თავშესაფრებისა და ფონდის ცენტრალური ოფისის თანამშრომლები.

